
La Xiriirka Lambarka Bulshada

Booqo bartayada internetka
Bogga internetka, www.socialsecurity.gov, waa meel aad 

macluumaad qiime badan leh iyo dhamaan barnaamijyada Lambarka 
Bulshada. Boggeena internetka, waxa kale oo aad ka heli kartaa:
• Waxa aad ka coddsan kartaa hawlgabka, naafada, iyo 

macaashka Medicare;
• Waxa aad ka eegi kartaa Social Security Statement (Warbixinta 

Lambar Bulshada);
• Waxa aad ka heli kartaa cinwaanka xaafiisyada Lambarka Bulshada;
• Waxa aad ka codsan kartaa kaar bedelka ee Medicare; iyo
• Waxa aad ka heli kartaa nuqul ka mid ah daabacaadaha aan 

soo saarno.
Adeegyada aan bixino waxa ay inta badan ku kooban yihiin 

afka Ingiriisiga

Waxa aad soo wici kartaa Lambarkeena lacag la'aanta ah
Bogeena internetka waxaa kuu dheer in aad naga soo wici akrto 

telefoonka lavag la'aanta ah 1-800-772-1213. Telefoonada oo dhan 
waa qarsoodi Haddii aad ku hadasho afka isbaanishka, doorop 2. 
Luqadaha kale dooro 1, ama khadka ku jir oo iska aamusnoow inta 
fariinta afka ingiriisga ah ay socoto ilaa qof kula hadlo oo ka jawaabo 
telefoonka. Wakiilka kula hadla ayaa kugu xiraya turjubaan kaa 
caawiya telefoonka. Adeegga turjubaanadu waa lacag la'aan. Waxa aan 
ka jawaab dhamaanbi karnaa su'aalaha aad qabtaan 7 subaxnimo ilaa 
7da fiidnimo Isniinta ilaa Jimcaha. Guud ahaan, muddo gaaban ayaad 
sugeysaa in laga jawaabo telefoonka haddii aad soo wacdo todobaadka 
gudihiisa wixii ka dambeeya talaadada. Macluumaadka waxa 
telefoonka ku heli kartaa 24 saac ee maalin kasta. Haddii aad dhagaha 
jigto, waxa aad wici kartaa lambarka TTY, 1-800-325-0778.

Waxaa kale oo aan dooneynaa inaad hesho amcluumaad sax ah iyo 
adeeg ku raali geliya. Taas weeye sababta telefooada aad soo wacdo loo 
dhageysto si loo hubiyo in la idiin qabtay adeeg idin raali galiya.

http://www.socialsecurity.gov
http://www.socialsecurity.gov/applyforbenefits
http://www.socialsecurity.gov/myaccount
http://www.socialsecurity.gov/locator
http://www.socialsecurity.gov/medicarecard


Ki sa ki andedan

Waa maxay caawinaadda dheeraadka ah ee 
daawada dhakhtarku kuu qoro ee Medicare?  .  .  .  .  .  .  .  . 4

Dakhliga iyo hantida  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 4

Codsiga Caawinaad dheeraad ah   .  .  .  .  .  .  .  .  .  .  .  .  .  .  .  .  .  . 6

Haddii Aad Tahay Indiyaan Ameerikaan 
Ama Qof U Dhashay Alaaska   .  .  .  .  .  .  .  .  .  .  .  .  .  .  .  .  .  .  .  . 10

Haddii aad tahay xubin qoyska ka tirsan, 
shaqaalaha daryeelka ama xubin sadexaad  .  .  .  .  .  .  .  .  . 10

Sidee ayaan ku dooran karaa ceymiska 
caafimaadka ee munaasibka ii ah?  .  .  .  .  .  .  .  .  .  .  .  .  .  .  .  . 11

Hay'adaha gobolku ma iga caawin 
karaan kharashka Medicare?  .  .  .  .  .  .  .  .  .  .  .  .  .  .  .  .  .  .  .  .  . 12

Racfaan ka qaadashada go'aanka   .  .  .  .  .  .  .  .  .  .  .  .  .  .  .  .  . 13

Sidee ayaan ku heli karaa macluumaad  
dheeraad ah?  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  .  . 15



4

Waa maxay caawinaadda dheeraadka ah ee daawada 
dhakhtarku kuu qoro ee Medicare?

Qof kasta oo heysta Medicare waa uu codsan karaa ceymiska 
bixinta kharashka daawada ee Medicare. Dadka dakhligooda iyo 
hantidoodu yar tahay ayaa laga yaabaa in la siiyo oo xaq u yeeshaan 
caawinaad dheeraad ah oo laga bixiyo—kharashka bil kasta, lacagta 
ku soo beeganta bukaanka sanadka oo dhan, lacagta caafimaadka 
qeybta bukaanku bixiyo—ee la xiriira kharashka daawada ee 
ceymiska Medicare. Waxaa lagu qiisaa in caawinaadda dheeraadka 
ay gaareyso qiyaastii $4,000 sanadkii. Dadka qaarkood waxa ay xaq 
u yeeshaan in ka helaan lacag badan xitaa iyaga oo aan ogsooneyn. 
Si aad u ogoaato in aad xaq u leedahay, Lambarka Bulshada waxaa 
ay doonayaan in ay ogaadaan keydkaaga, maalgelinta aad sameyso, 
hantida ma guurtada ah (oo aan aheyn gurigaaga) iyo dakhliga ku 
soo gala. Waxa aan dooneynaa macluumaadka adiga iyo qoyskaaga 
ku saabsan, haddii aad xaas tihiin oo wada nooshihiin.

Si aad ugu caawiso in Lambarka Bulshadu go'aan uga gaaraan in 
aad xaq u leedahay caawinaad dheeraad ah, waxaa lagaa doonayaa in 
aad diiwaangelsio codsiga Application for Extra Help with Medicare 
Prescription Drug Plan Costs (Form SSA-1020). Lambarka Bulshadu 
waxa ay isticmaalayaan macluumaadka aad ku qorto codsigaaga.

Dakhliga iyo hantida

Waa imisa xadka hantida la ogol yahay?
Si laguu siiyo Caawinaad dheeraad ah, hantida qofka kaligiis 

heysto waa in ay ka yar tahay $13,300 ama $26,500 labada isu dhaxa.
Hantidaada waxaa ka mid ah qiimaha ay lacag ahaan leeyihiin. 

Qaar ka mid ah tusaalayaasha waa:
• Hantida ma guurtada ah (oo aan ka aheyn guriga aad 

ku nooshahay);
• Xisaabta bankiga oo ay ka mid tahay, xisaabaha 

dhaqdhaqaaqoodu joogtada yahay, keydka iyo 
shahaadooyinka keydka;

• Warqadaha ganacsiga;

http://www.ssa.gov/pubs/SSA-1020-INST-SO.pdf

• Warqadaha lacagta u dhigma, oo ay ka mid tahay keydka 
lacagaha ah;

• Xisaabaha ganacsiga;
• Xisaabta Hawlgalka ee Qofka (IRA)s; iyo
• Lacagta guriga ama meel kale kuu taal.

Waa maxay waxyaabaha aan hantida lagu xisaabeyn
Ma xisaabeyno:

• Guriga aad degan tahay;
• Waxyaabaha qofku isticmaalo;
• Gaariga (gawaaridaada);
• Hantida aan sida fudud loogu bedeli karin lacag caddaan ah sida 

dahabka iyo qalabka guriga yaal;
• Hantida uu kaa soo galo dakhli aad ku nooshahay sida kiro lagaa 

siiyo guryo ama dhul aad ku beerato cuntada aad guriga ku cunto;
• Hanti aan ganacsi ku jirin laakiin aad noloshaada ka hesho;
• Ceymiska qofka la geliyo;
• Kharashka duugitaanka;
• Dulsaarka kaa soo gala lacagta meel u dhigatay duugistaada.
• Lacagaha qaarkood oo aad heysatay muddo 9 bilood ku 

siman sida:
 —Lacago kuu baaqday oo Lambarka Bulshada iyo Macaashka 
kabitaanka ah ee Lambarka Bulshada (SSI) ku siiyeen:
 —Gargaarka kirada guryaha
 —Canshuur laguu soo hormariyey ama lacao kaa soo galay 
canshuur celinta.
 —Magdhaw lagaa siiyey dhib kaa soo gaaray fal dambiyeed.
 —Lacag gobolka ama dawladda dhexe ku siiyeye ka dib markii 
meel kale laguu raray ama bedelay.

Waa in aad la soo xiriirtaa Lambarka Bulshada si aad u ogaato 
waxyaabaha kale ee aan la xisaabeyn.

Waa imisa xadka hantida la ogol yahay?
Si laguu siiyo Caawinaad dheeraad ah, hantida qofka kaligiis 

heysto waa in ay ka yar tahay $17,235 ama $23,265 labada isu dhaxa. 
Xitaa haddii dakhliga ku soo gala sanadka uu yahay mid aad u 
sareeyo, weli waxaa suurtogal ah in aad xaq u yeelato in caawinaad 
qaarkeed lagu siiyo. Qaar ka mid ah tusaalayaasha marka uu sareeyo 
dakhligaaga waa marka adiga ama xaaskaaga/saygaaga:
• Uu taageero xubnaha kale ee qoyska ee adiga kula nool;
• Dakhli kaa soo gala shaqada; ama
• Aad ku nooshahay Alaaska ama Haawaay.

Waa maxay dakhliga aan laguu xisaabeyn?
lacagta caddaanka ah ee ku soo gasha laguuguma xisaabayo 

dakhli ku soo gala. Tusaale ahaan, laguuma xisaabayo:
• Barnaamijka Gargaarka ee Nafaqeynta (Gargaarka Cuntada)
• Gargaarka kirada guryaha
• Gargaarka tamarta ee guryaha;
• Daaweynta iyo daawada;
• Gargaarka masiibooyinka;
• Lacagta canshuurta lagaaga soo celiyo;
• Gargaarka aad ka hesho meelo kale oo lagu bixiyo 

kharashka guryaha;
• Lacagaha magdhawga; iyo
• Deeqda iyo gargaarka waxbarashada.

Waa in aad la soo xiriirtaa Lambarka Bulshada si aad u ogaato 
waxyaabaha kale ee aan la xisaabeyn.

Codsiga Caawinaad dheeraad ah

Sidee ayaan u cosadaa?
Way ay fududahay sida loo codsado caawinaad dheeraad ah. 

waxa aad buuxisaaoo kaliya codsiga Application for Extra Help with 
Medicare Prescription Drug Plan Costs (Form SSA-1020). Halkan 
ayaad ka heli kartaa:

http://www.ssa.gov/pubs/SSA-1020-INST-SO.pdf

• Waxaad ka codsan kartaa barta internetka ee 
www.socialsecurity.gov/extrahelp;

• La soo xiriir Lambarka Bulshada 1-800-772-1213 (TTY 
1-800-325-0778) oo aad ku codsato telefoonka ama aad codsi u 
soo gudbiso; ama

• Waxa kale oo aad ka codsan kartaa Xafiiska Lambarka Bulshada.
Ka dib marka aad codsato, Lambarka Bulshadu waxa uu eegayaa 

codsigaaga oo laguu soo dirayaa waraaq kuu sheegeysa haddii aad 
xaq u leedahay Caawinaad gaar ah. Ka dib marka ad xaq u yeelato, 
waxa aad dooran kartaa qorshada daawada ee Medicare. Haddii 
aadan dooran qorshaha, xarunta Medicare iyo Medicaid ayaa kuu 
dooaraya. Markii aad si dhaqasaha ah u codsataba, macashkaaga 
durbadiiba wuu kuu bilaabanayaa.

Haddii aadan xaq u laheyn Caawinaad dheeraad ah, weli waxaa 
suurtogal ah in aad xaq u yeelato bixinta daawada ee Medicare. 
Macluumaad dheeraad oo ku saabsan mudada is diiwaangelinta, soo 
booqqo www.medicare.gov ama la soo xiriir 1-800-MEDICARE 
(1-800-633-4227; TTY 1-877-486-2048).

Maxaan codsiga ugu soo gudbinayaa barta internetka?
Habka codsiga ee barta internetka waa mid amaan djawr faa'iidna 

leh. Nidaamka kombiyuutarka ayaa talaabo talaabo kuu hagaya 
iyada oo shaashad kasta aad ka heleyso macluumaad ku caawinaya. 
Shaashada kombiyutarka ayaad ka ogaaneysaa macluumaadka aad 
u baahan tahay si aad u dhameystirto codsiga isaga ayaana kugu 
hagaya ka jawaabista su'aalaha. Waxa aad codsiga ka soo gudbin 
kartaa kombiyuutar kasta adiga oo waqtigaaga ku goynaya. Waxa 
aad bilaabi kartaa oo aad joojin kartaa markii aad doonto buuxinta 
foomka, oo mar kale aad u soo nqon kartaa si aad u dhameystirto 
ama aad hesho macluumaadka lagaaga baahan yahay. Waxaanu 
ilaalineynaa macluumaadkaaga shaqsiga ah.

Waxyaabaha aan doonayo in aan ogaado?
Su'aalaha lagugu weydiinayo codsiga intooda badan waxa ay 

ku saabsan yihiin dakhliga iyo hantida. Haddii aad xaas tahay oo 
aad la nooshahay xaaskaaga/saygaaga, waxaan dooneynaa in aan 
ogaano macluumaadka labadiinaba. Xubnaha qoyskaaga, dadka 
xaananada qaabilsan, iyo qof kale ayaa kaa caawin kara buuxinta 

http://www.socialsecurity.gov/extrahelp
http://www.medicare.gov

foomka. Shaxda bogga soo socda ayaad ku ogaan kartaa in aad xaq 
u leedahay iyada oo kaa caawineysa buuxinta foomka dhabta ah ee 
Caawinaadda dheeraadka ah. Shaxdan ma ahan codisga la doonayo 
in aad buuxsio.

Si aad u diyaargaroowdo:
• Caddee hantida aad gaarka u leedahay, tan aad xaaskaaga/

seygaaga la wadaagto, laakiin aan ka mid aheyn gurigaaga, 
gaadiidkaaga, dhulka aad u diyaarsatay qabrigaaga, ceymiska 
qofka, iyo alaabada qofku isticmaalo.

• Dib u eeg dakhliga ku soo gala oo dhan.
• Soo diyaarso caddeymaha aad u baahan tahay si aad waqtiga uga 

faa'iideysato.

Waxyaabaha lagaa doonayo waa:
• Warbixinta bangiga ee xisabtaada bangiyada, iyo hay'adaha kale 

ee maaliyadda;
• Warbixinta maaliyadeed;
• Shahaadooyinka ganacsiga;
• Canshuur celinta;
• Warqadaha hawlgabka;
• Qeybta dambe ee mushaharka;

Kuma weydiineyno caddeyn la xiriira macluumaadka aad noo 
soo gudbisay, laakiin macluumaadkaaga ayaan la barbar dhigeynaa 
macluumaadka kale ee hay'adaha dawladda. Waxaanu isla 
barbardhigeynaa macluumaadka si aan u xaqiijino inuu sax yahay.

Waxa aan dooneynaa macluumaadka adiga (iyo kan xaaskaaga/
saygaaga, haddii aad xaas tahay oo aad wada bnooshihiin) ee 
dakhliga ama hantidaada:

Hantida Qiimaha 

Xisaabta baangiga, oo ay ka mid yihiin xisabta 
bangiga iyo shahadooyinka lacagaha u dhigma $  
Shahaadooyinka ganacsiga, keydka, hantida 
ganacsiga, hawlgabka ay maamusho IRS (IRAs) iyo 
maalgelinta kale $  

Lacag caddaan ah guriga ama meel kale $  

Hanti ma guurto ah oo ka baxsan guriga aad 
ku nooshahay $  

Dakhliga Dakhliga Bil kasta 

Macaashka Lambarka Bulshada $  

Macaashka hawlgabka shaqaalaha tareenada $  

Macashka dadka soo halgamay $  

Hawlgab kale ama lacago kuu ururay $  

Magdhawga xaaska/seyga $  

Hanti kuu kireysan oo laga jaray kharashka $  

Magdhawga shaqada $  
Dakhliga kale (sida ceymiska shaqada, lacag 
lagaa siiyo barnaamijka naafada ee gaarka ah 
ama gobolka) $  

Dakhliga Dakhliga 
Sanadlaha ah

Mushaharka $  

Saafiga ah marka laga jaro kharashka 
ee hanacsigaaga $  



10

Haddii Aad Tahay Indiyaan Ameerikaan 
Ama Qof U Dhashay Alaaska

Bogga 3 ayaa ka heleysaa liis muujinaya dakhliga iyo hantida 
aan laguu xisaabeyn xadka u go'an dakhliga ama hantida ee 
Caawinaadda dheeraadka ah. Ameerikaan Indiyaanka iyo 
dadka u dhashay Alaaska waxa ay leeyihiin dakhli iyo hanti aan 
loo xisaabeyn.

Tusaale ahaan, Lambarka Bulshada ma xisaabayaan hantida iyo 
dakhliga hoos ku xusan:
• Qeybinta dakhliga ee la siiyo dadka u dhashay Alaaska ee ay 

bixiyaan maamulka Alaaska iyo Xaafadaha Midoobay.
• Dhulka ay keyd ahaan u hayaan qabiilada mareykanka 

ama qabiiladooda.
• Lacaga keydka loogu hayo ee Wasaaradda Arrimaha Gudaha 

ee dadka Indiyaanka ah ee qabiilada iyo qeybinta dakhliga ee 
xubnaha qabiilada.

• Ilaa $2,000 dakhliga la siiyo sanadkii ee laga helay dulsaarka ama 
hantida loo qoondeeyey; iyo

• Lacagta la siiyo xubnaha ka tirsan qabiilada Indiyaanka ah ee ay 
sharciyada dawladda dhexe u ogol yihiin.
Waa in aad la soo xiriirtaa Lambarka Bulshada si aad u ogaato 

waxyaabaha kale ee aan la xisaabeyn.

Haddii aad tahay xubin qoyska ka tirsan, 
shaqaalaha daryeelka ama xubin sadexaad

Waad caawin kartaa qof codsanaya Caawinaada dheeraadka 
ah ee Medicare ee bixinta kharashak daawada. Haddii aad qof ka 
caawisay buuxinta codsiga, waa in aad su'aalaha uga jawaabtaa sida 
uu uga jawaabo qofka loo buuxinayo codsiga. Si aad u ogoaato in 
qof uu xaq u leedahay, Lambarka Bulshadu waxaa ay doonayaan in 
ay ogaadaan keydka, maalgelinta, hantida ma guurtada ah (oo aan 
aheyn gurigaaga) iyo dakhliga soo gala qofka. Waxa aan dooneynaa 
macluumaadka qofka aad caawineyso iyo qoyskiisa ku saabsan, 
haddii ay xaas ahaan u wada joogaan oo ay wada nool yihiin. 
Macluumaadka ku xusan bogga 5 iyo jadwalka ku qoran bogga 6 
ayaa kaa caawin kara buuxinta codsiga.

Waxa aad qofka ku caawin kartaa adiga oo codsiga Caawinaadda 
dheeraadka ah uga buxiya barta internetka ee ama la soo xiriira 
telefoonka lacag la'aanta ah Application for Extra Help with Medicare 
Prescription Drug Plan Costs (Form SSA-1020). Waxaa kale oo aad 
soo booqan kartaa Xafiiska Lambarka Bulshada si ay kuu caawiyaan.

Sidee ayaan ku dooran karaa ceymiska 
caafimaadka ee munaasibka ii ah?

Soo booqo www.medicare.gov oo isticmaal talooyinka hoos ku 
xusan si ay kaaga caawiyaan in aad go'aan ka gaarto:
• Isbarbardhigga qorshayaasha bixinta kharashka daawada ee 

Medicare—Waxa aad ka heli kartaa oo aad isbarbardhigi kartaa 
qorshayaasha ceymiska daawada ee gobolka aad degan tahay si 
aad u daboosho baahidaada shaqsiga ah ama aad isu diiwaan 
geliso kan aad dooratay.

• Helitaanka Daawada—Waxa aad gelin kartaa macluumaadka 
daawada aad u baahan tahay si aad u hesho ceymiska ku haboon 
ee aad ka heli karto caawinaaada ee gobolka ee daboolaya 
daawada laguu qoro.
Si aad uga hesho macluumaad dheeraad ah oo ku saabsan 

ceymiska bixinta kharashka daawada ee Medicare iyo mudada 
gaarka ah ee is diiwaan gelinta, soo booqo www.medicare.gov ama la 
soo xiriir 1-800-MEDICARE.

Waa maxay qodobada aan tixgelinayo marka aan 
isbarbardhigayo doorashada ceymiska daawada?

Ceymiska caafimaadka—Ceymiska daawda ee Medicare waxa 
uu bixiyaa kharashka daawada ee tan ay shirkadaha kala duwan 
sameeyaan iyo tan asalka ah. Ceymiska intooda badan waxa ay 
leeyihiin hab ay ku bixiyaan daawooyinka ay shirkadaha kala 
duwan sameeyaan, kaas oo liiska laga heli akro ceymiska. daawada 
ceymisku bixiyo waa mid isbedeli karta, laakiin daawooyinka ay 
bixiyaan waa inuu noqdaa mid ka soo baxa shuruudaha Medicare.

Qiimaha—Kharashka ceymiska ee bil kasta iyo qeybta aad ka 
bixiso kharashka daawada waa uu kala duwanaanayaa kaasoo hadba 
ku xiran qorshaha ceymiska ee aad doorato. Haddii aad xaq u yeelato 

http://www.ssa.gov/pubs/SSA-1020-INST-SO.pdf
http://www.medicare.gov
http://www.medicare.gov

Caawinaad dheeraad ah iyada oo sbabtu tahay in hantidaada iyo 
dakhligaagu kooban yahay, waxaa suurogal ah in lagaa caawiyo qeyb 
ahaan ama dhamaan kharashka oo dhan

Sida ugu haboon—Qorshaha ceymiska ee dawada waa inuu 
heshiis kula jiraa farmashiyayaasha degaankaaga ku yaal. La xiriir 
ceymiska oo hubi in uu heshiis kula jiro farmashiiyaha kuugu dhow 
ee kugu haboon ee degaankaaga.

Sidee ayaan ugu biiri karaa qorshaha bixinta 
kharashka ee Medicare?
• Bogga internetka ee qorshaha caadimaadka—Soo booqo bogga 

internetka ee qorshaha caafimaadka. Waxaa laga yaabaa in aad 
internetka iska diiwaan gelin karto.

• On Medicare’s website—Halka aad kaga biiri karto qorshaha 
daawada ee www.medicare.gov adiga oo isticmaalaya iska 
diiwaangelinta barta internetka ee Medicare.

• Codsiga qoraalka ah—la xiriir shirkadaha bixinaya qorshaha 
daawada oo weydii in ay codsiga la buuxiyo kuu soo diraan. Ka 
dib marka aad buuxiso, boostada ama fax ugu soo dir shirkadda. 

• Telefoonka—Waxa aad telefoonka kula xiriir kartaa 
1-800-MEDICARE adiga oo la hadlaya wakiilka 
adeegga macaamiisha.

Hay'adaha gobolku ma iga caawin karaan 
kharashka Medicare?

Marka aad soo gudbiso codsiga Caawinaadda dheeraadka ah, 
waxa aad sidoo kale bilaabi kartaa codsiga Barnaamijka keydka ee 
Medicare. Barnaamijyadaan heer gobol waxa ay kaa caawinayaan 
kharashka kale ee Medicare. Lambarka Bulshada waxa ay 
macluumaadkaaga u dirayaan goblka haddii aadan weydiisan in 
loo diro codsiga caawinaadda dheeraadka ah. Gobolkaaga ayaa 
kula soo xiriiraya si ay kaaga caawiyaan sidii aad ku codsan laheyd 
barnaamijka Keydka ee Medicare.

Barnaamijyadaas Keydka ee Medicare waxa ay dadka hantidooda 
iyo dakhligodu yar yahay ka caawiyaan bixinta kharashka Medicare. 
Barnaamijka keydka ee Medicare waxa uu kaa caawinayaa bixinta 
kharshaka ee Medicare Qeybta B (ceymiska daawada. Dadka intooda 

http://www.medicare.gov

badan, Barnaamijka Keydka ee Medicare waxa kale oo uu bixiyaa 
Medicare Qeybta A (ceymiska isbitaalka) ee bil kasta, haddiiba 
uu jiro Qeybta A iyo B ee qeybta kugu soo beeganta ama bixinta 
kharashka marka aad tagto dhakhtarka.

Racfaan ka qaadashada go'aanka

Maxaan yeelayaa haddii aan idinku diidanahay 
macluumaadka aad u adeegsataan in aad go'aan ka 
gaartaan in aan xaq u leeyahay?

Lambarka Bulshadu waxa ay kuu soo dirayaan waraaq ka 
horeysa go'aanka haddii macluumaadka aan ku heyno diiwankeena 
muujinayo in aadan xaq u laheyn Caawinaad dheeraad ah. Haddii 
aadan fahmin fahmin warqaddaas ogeysiiska ah, nagala soo xiriir 
1-800-772-1213, inaga ayaa kuu faahfaahineyna. Haddii aad nagu 
diidan tahay macluumaadka aan heyno, la soo xiriir telefoonka 
kor lagu sheegay ee Xafiiska Lambarka Bulshada muddo 10 cisho 
gudahood ah ee marka aad hesho ogeysiiska, oo noo soo gudbi 
macluumaadka saxa ah.

Waxaan kuu doo diri doonaa go'aankeena kama dambeysta ah 
haddii aadan noo soo gudbin macluumaad dheeraad ah 10 cisho 
gudahood. Waxaa laguugu faahfaahinayaa waxyaabaha aad sameyn 
karto haddii aadan nagu racasaneyn go'aanka kama dambeysta ah. 
Kaas waxaa loogu yeeraa racfaan.

Sidee ayaan racfaan uga qaadan karaa go'aanka 
kama dambeysta ah ee aad ka gaartaan codsigeyga 
Caawinaadda dheeraadka ah?

Haddii aad dooneyso in aad racfaan ka qaadato go'aanka 
Lambarka Bulshada ee in aad xaq u leedahay Caawinaadda 
dheeraadka ah ee bixinta kharashka daawada ee Medciare, soo 
booqo barta internetka ama nala soo xiriir oo weydiiso Appeal of 
Determination for Extra Help with Medicare Prescription Drug Plan 
Costs (Form SSA-1021). Waxa aad codsigaaga ku soo hagaajin kartaa 
Wilkes-Barre Data Operations Center, P.O. Box 1030, Wilkes-Barre, 
PA 18767-1030. Waxaa kale oo aad soo booqan kartaa Xafiiska 
Lambarka Bulshada.

http://www.socialsecurity.gov/online/ssa-1021.pdf

Maxaa dhacaya marka aan racfaan ka qaato?
Marka aad racfaan ka qaadato, waxaan ku weydiisan doonaa in 

aad noo sheegto sababta aad ugu maleyneyso in go'aankeenu qaldan 
yahay. Inta badan balan ayaa laguu qabtaa dhageysi lagu dhageysto 
telefoonka, oo dib loogu eego codsigaaga. Si aad balanta dhageysiga 
u sameysato, waxaan ku weydiisaneynaa laba waqti oo munaasib 
kuu ah oo aan ku soo wii karno. Ka dib, waxa aan kuu soo direynaa 
ogeysiiska dhageysiga oo laguugu sheegayo taariikhda iyo waqtiga la 
qabanayo dhageysiga.

Haddii aad doorato in aadan ka qeyb qaadan dhageysiga 
telefoonka, waxa aan go'aan ka gaareynaa codsigaaga inaga oo 
eegeyna macluumaadka aan horey ugu heynay diiwaanka iyo 
kan cusub ee aad noo soo gudbisay si aan u xaqiijino in aan 
gaarney go'aan sax ah. Dhageysiga noocan ah waxaan ugu yeernaa 
dhageysiga dib u eegista codsiga.

Haddii aad codsato dhageysiga telefoonka ama dhageysiga dib 
u eegista codsiga, waxaan kuu soo direynaa ogeysiis kale sida ugu 
dhaqsaha badan oo aan u dhameystirno dib u eegista codsiga.

Ma jiro muddo u go'an racfaan ka qaadashada?
60 maalmood gudahood ayaad kaga qaadan kartaa racfaan 

taasoo ka bilaabata marka ay ku soo gaarto warqadda aan kuugu 
sheegeyno go'aanka aan gaarnay. Haddii aadan racfaan kaga qaadan 
60 gudahood, waxa aad waayeysaa xaqa aad u leedahay in aad 
racfaan ku qaadato go'aanka aan gaarneyna waxa uu noqonayaa 
kama dambeys. Haddii ay jirto sabab macquul ah oo aadan racfaan 
u qaaadan mudadii racfaanka, waxaa suuro gal ah in lagu siiyo waqti 
dheeraad ah. Waxa aad weydiisan kartaa in laguu kordhiyo mudada 
adiga oo la soo xiriiraya 1-800-772-1213.

Mala iga caawin karaa racfaan ka qaadashada?
Waxa aad dooran kartaa in qof uu kaa caawiyo racfaanka ama 

wakiil kaa noqdo. Qofkaas waxa uu noqon karaa qareen ama qof 
kale oo aad garaneyso oo aqoon u leh nidaamka Lambarka Bulshada. 
Waxa aan la shaqeyneynaa wakiilkaaga sida aan adiga kuula shaqeyn 
laheyn. Iyada ama isagu waa inuu mas'uul kaaga noqdaa arrimaha la 
xiriira Lambarka Bulshada.

Maxaa dhacaya haddii aan go'aanka idinku diidanahay?
Haddii aad nagu diidan tahay go'aanka uu Lambarka Bulshada 

ka gaaro racfaankaaga, waxa aad dacwad ka diiwaan gelin kartaa 
maxkamadda degmada ee degmada. Warqadda aan kuu sheegeyno 
go'aanka gudiga ayaa lagu faahfaahinayaa sida maxkamadda loo 
weydiisto in ay fiiriso dacwadaada.

Sidee ayaan ku heli karaa macluumaad dheeraad ah?
Macluumaad dheeraad ah oo ku saabsan Caawinaadda 

dheeraadka ah ee bixinta kharashka daawada ee Medicare waxa aad 
ka heli kartaa www.socialsecurity.gov/extrahelp ama la soo xiriir 
Lambarka Bulshada. Wakiilada Lambarka Bulshada ayaa diyaar 
u ah in ay kaa caawiyaan buuxinta codsigaaga. Si uu macaashak 
durbadiiba kuugu bilowdo waa in aad u codsataa sida ugu 
dhaqsaha badan.

Haddii aad dooneyso macluumaad ku saabsan Barnaamijyada 
keydka ee Medicare, qorshayaasha bixinta kharashka ee Medicare, 
sida la isu diiwan geliyo qorshayaasha, ama aad u codsato nuqul 
ka mid ah buugga Medicare & You handbook, fadlan soo booqo 
www.medicare.gov ama la soo xiriir 1-800-MEDICARE. La 
taliyaha xagga ceymiska iyo gargaarka ee gobolka (SHIP) ayaa sidoo 
kale kaaga jawaabi kara su'aalaha ku saabsan Medicare. Xafiiska 
degaanka ee SHIP waxa aad ka heli kartaa dhinaca dambe ee buugga 
Medicare, barta internetka ee www.medicare.gov, ama waxa aad 
codsan kartaa marka aad la soo xiriirto.

http://www.socialsecurity.gov/extrahelp
http://www.medicare.gov
http://www.medicare.gov/

